Абласная алімпіяда школьнікаў па беларускай мове і літаратуры
Лінгвістычны конкурс

9 клас
Заданне 1. Ахарактарызуйце гукі, з якіх складаецца слова cвісток.
Максімальны бал: 2 балы. За кожную памылку здымаецца  0,5 бала

Заданне 2. Устаўце прапушчаныя літары i да кожнай лексемы падбярыце такія словы, якія рыфмуюцца. Запішыце парамі i пастаўце націскі. Узор: ракýшка — макýшка.
Максімальны бал: 4 балы (0,5 бала за кожную правільна аформленую пару)

Зав...дкі — ... , ...ш...лон — ... , ц...мент — ... , к...ршун — ... , iм...нны — ... , кр...вавы — ... , камбайн...р — ... , р...ш...та — ... .
Заданне 3. Дадзены імёны, якія выкарыстоўваюцца ў гутарковым стылі. Падбярыце да ix i запішыце афіцыйна зацверджаныя адпаведнікі.
Максімальны бал: 5 балаў (0,5 бала за кожнае слова)

Гэля — ... , Груня — ... , Зося — ... , Стэфа — ... , Хадоська — ... , Бокша — ... , Галляш — ... , Пранцысь — ... , Саўка — ... , Тамаш — ....

Заданне 4. У паэме «Тарас на Парнасе» ёсць такія радкі "Усе лезуць на гару яны i, як у школе, галасуюць". Вызначце i запішыце: 1) лексічнае значэнне слова "галасуюць"; 2) да якога тыпу ўстарэлай лексікі яно адносіцца.
Максімальны бал: 2 балы (1 бал за адзін пункт)

Заданне 5. Як ні дзіўна, але менавіта ў рускамоўнай перыёдыцы апошніх год даволі часта друкуюцца беларускамоўныя "недарэчнасці". Выпішыце з прапанаваных напісанняў толькі тыя, якія не адпавядаюць правілам арфаграфіі, i запоўніце табліцу адпаведным чынам.
Максімальны бал: 4 балы
	Памылковае напісанне
	Правільны варыянт
	Раздзел арфаграфіі

	
	
	


Назвы аўтобусных i тралейбусных прыпынкаў:   "Ліцэй БГУ",   "Бятонны вузел", "Камвольны камбинат", "Кунцаўщына", "Бел. мед. тэхніка".
Назвы вуліц i горада: вул.Васточная, Старыя дарогі, вул. Дружная, вул. Засла-ўская, вул.Якуба Коласа
Заданне 6.  Прыведзеныя  словы  маюць лексічныя  амонімы. Дайце тлумачэнне гэтых амонімаў.
Максімалъны бал: 4 балы (0,5 бала за кожнае тлумачэнне)

Бор (сасновы) — бор ...; від (з акна) — від ... ; грыф (друк) — грыф ... ; клуб (дыму) — клуб ... ; рубка (лесу) — рубка... ; такт (рытмічная адзінка) — такт ...; тапіць (печку) — тапіць ... ; укласці (спаць) — укласці ... .

Заданне 7. Як вядома, некаторыя прыказкі з'яўляюцца базай для ўтварэння фразеалагізмаў. Выявіце такія прыказкі, 1) запішыце фразеалагізмы, якія паходзяць з гэтых выразаў, 2) патлумачце значэнне фразеалагізмаў.
Балы: 0,5 бала за фразеалагізм + 0,5 бала за тлумачэнне фразеалагізма
1. Kaлi гара не ідзе да Магамета, то Магамет ідзе да гары. 2.Пакуль гром не загрыміць, мужык не перахрысціцца. 3. За двума зайцамі пагонішся, ніводнага не зловіш. 4. Ваўкоў баяцца — у лес не хадзіць. 5. Кожная птушка ляціць у сваю чародку. 6. Праўда вочы коле. 7. Двойчы ў адну раку ўвайсці немагчыма. 8. Чым бы дзіця ні цешылася, абы не плакала. 9. У чужы манастыр са сваім статутам не ходзяць. 10. Яму раніцаю росна, у поўдзень млосна, а ўвечары камары кусаюць.
Заданне 8. Аб'яднайце прыведзеныя словы ў пары такім чынам, каб другое слова кожнай пары магло быць натуральным чынам растлумачана праз першае. Узор: хітры - хітрун (той, хто з'яўляецца хітрым чалавекам).
Максімальны бал: 0,5 бала за кожную пару, запісаную на прапанаваны ўзор

Калясо, маляр, пацыент, камінар, камяніца, ныраць, калесаваць, настаўнік, лячыць, зярністы, нырэц, камы, фарбаваць, комін, вучыць, піццё, зерне, будаваць, таўчы, напітак.

Заданне 9. Выпішыце назоўнікі: 1) мужчынскага роду, 2) жаночага роду, 3) ніякага роду.
Максімальны бал: 3 балы (1 бал за правільна складзеную групу)

Рэвю, СНД, канікулы, гусь, какаду, рэгата, БДПУ, ралі, хіндзі, шаль, высеўкі, ПТВ, шынель, суткі.

Заданне 10. 3 дэфармаваных сказаў узнавіце i запішыце толькі аднасастаўныя. Вызначце ix тып. Заданне выканайце ў прапанаванай табліцы.
Балы: 1 бал за кожны правілъны сказ.
	№
	Сказ 
	Тып сказа

	
	
	


1. Спаць, кажаны, уніз, галава, насуперак, зямная, прырода. 2. На, вайна, ён, не, шанцаваць. 3. Эх, многа, думкі, перадумаць, у, дарога, адзінокія, галовы. 4. Над, мая, калыска, помніць, усмешка, твая. 5. Неба, гэтыя, дні, сінець, чысты, i, глыбокі. 6. Поле, сумаваць, пад, густыя, вятры, пад, радасны, пах, ядловец. 7. Зямля, залатая, з цяжар, палі, i, з, пошум, рэчкі, i, цёмныя, бары, паслухаць, маленькі, сэрца, любоў! 8. Быць, коні, сніць, лугі, мядовы, i, як, людзі, цяжка, уздыхаць. 9. 3, наша, бульба, тысяча, не, меней, смажыць, i, гатаваць, розныя, стравы.
Задание 11. Запоўніце табліцу.


Максімальны бал: 5 балаў (0,5 бала за кожны правільна запоўнены радок)
	№
	Назва твора
	Жанр
	Аўтар (прозвішча ці псеўданім)

	1
	“Родныя вобразы”
	
	

	2
	“Страцім-лебедзь”
	
	

	3
	“Мая вера”
	
	

	4
	“Дуб-дзядуля”
	
	

	5
	“Кепска будзе”
	
	


Абласная алімпіяда школьнікаў па беларускай мове і літаратуры
Лінгвістычны конкурс

10 клас
Заданне 1. Прафесар — студэнту:

— У вашай курсавой рабоце вельмі шмат арфаграфічных памылак. Я дзіўлюся, як адзін чалавек мог нарабіць столькі!
— І зyciм не адзін! Мне ў інтэрнаце ўвесь пакой дапамагаў.
— Выпішыце ў табліцу словы з арфаграфічнымі памылкамі, запішыце правільны варыянт i ўкажыце правіла, згодна з якім павінна пicauua арфаграма.
Балы: 1 бал за кожнае правільна запісанае слова i npaвілa.
У вуснай народнай творчасці, развіццё якой пачалося ў сівую даўніну i працягваецца, хоць i не так інтансіўна, у нашы дні, як у люстэрку, знайшлі сваю праўдзівую выяву мысленне працоўнага люду, яго нястомнае змаганне за лепшае i шчаслівае жыццё.
Беларускі народ стварыў шмат лаканічных твораў — афарызмаў, трапных выразаў, у якіх у высокамастатскай форме абагульніў свой багаты жыццёвы вопыт. Сярод іншых відаў беларускага фальклору — песен, прыпевак, казак, легенд, паданняў прыказкі i прымаўкі карыстаюцца найбольшай папулярнасцю. Яны ярка адлюстравалі багаты працоўны i жыццёвы вопыт народа, яго мудрасць, псіхалогію i светапогляд, маральна этычныя i эстэтычныя ідэялы.

	№
	Слова з памылкай
	Правільнае напісанне
	Правіла 

	
	
	
	


Заданне 2. Запішыце з адпаведнымі прыкладамі, якімі літарамі можа быць абазначаны на пісьме ненаціскны галосны гук  [о]?
Балы: 0.5 бала за правільна ўказаную літару i прыклад.
Заданне 3. Выпішыце словы, якія складаюцца з пяці марфем. Графічна абазначце гэтыя марфемы.
Балы: 0,5 бала за кожнае правільнае слова.
Дагледзець, боязна, атлетыка, атаясамліванне, выгароджваць, настойлівасць, мініяцюра, няспешна, паляванне, апусценне, выбрацца, увасьмярых, заручальны, устанаўліваць, паляшучка, спачувальна.
Заданне 4. Параўнайце выдзеленыя графічна выказванні ў прыведзеных сітуацыях. Ці з'яўляюцца гэтыя выказванні аманімічнымі? Патлумачце кантэкстуальнае значэнне гэтых выказванняў.
Максімальны бал: 2 б. (1 бал за адказ на пытанне + 1 бал за тлумачэнне кантэкстуальнага значэння выказвання) .

1. "Адпачываць, Іван Піліпавіч?" - "Які адпачынак. Рабіць справу. Я не адпачываў ужо гадоў восем, забыўся, што гэта такое — адпачынак." (1.Шамякін)
2. Першы раз на моры: Які адпачынак! Гэтага варта было чакаць цэлы год.
Заданне 5. У паэме Ф.Багушэвіча ёсць такія радкі:

Бог мой бацька, зямля — матка;
Знаць не знаю!  — уся гадка!
Вызначце i запішыце: 1) дыялектнае слова, якое выкарыстоўваецца ў гаворках Ашмяншчыны, i яго значэнне; 2) назву паэмы.

Максімальны бал: 2 балы (1 бал за дыялектнае слова i яго значэнне + 1 бал за назву твора)
Заданне 6. Параўнайце дзве рэдакцыі апавядання Кузьмы Чорнага "Срэбра жыцця". Запішыце, выкарыстоўваючы лінгвістычную тэрміналогію, што змяніў аўтар у апошняй рэдакцыі i чаго дасягнуў у выніку гэтых змен?

Максімальны бал: 4 балы

	1925

Між кустоў, баязлівых, цёмна-дрыжачых, ходзіць рогат з дымам. Трасецца агонь, трасецца ноч. І здаецца ад рогату — пустадробнага трашчаць косці ў суставах.

	Апошняя рэдакцыя

Miж кустоў, змрочных, баязлівых, ходзіць рогат з дымам. Трасецца агонь. Дрыжыць ноч. Трэснула ў суставах. 



Заданне 7. Дайце азначэнне прадметам i паняццям, выкарыстоуваючы выразы не што іншае, як... або не хто іншы,як....
Максімальны бал: 4 балы (0,5 бала за кожнае правіьнае тлумачэнне).
Арфаэпія, аўчарня, гарбар, горан, канферанс, раліст, кантамінацыя, рамізнік.

Заданне 8. Запоўніце табліцу.
Максімальны бал: 5 балаў (0,5 бала за кожную правільна запоўненую клетку)

	Гіпотэзы ўзнікнення фразеалагізмаў
	Фразеалагізмы 
	Значэнне фразеалагізмаў

	Гэты фразеалагізм склаўся на аснове загадкі пра елку ці хвою
	
	

	
	Вавілонскае стоўпатварэнне
	

	Фразеалагізм мог узнікнуць пад уплывам арфаграфічнага правіла аб напісанні агульнай назвы хрысціянскага бога з вялікай літары
	
	

	
	
	Гараджанін у першым пакаленні, ахоплены настальгіяй па роднай вёсцы

	У аснове гэтага фразеалагізма ляжыць старажытнае павер’е, быццам кракадзіл, з’ядаючы сваю ахвяру, плача
	
	


Заданне 9. У беларускай мове натуральна гучаць i ўспрымаюцца такія спалучэнні прыназоўніка з назоўнікам, як (пакласці) на стол, пад стол, каля стала, за стол.  Патлумачце, чаму немагчымым з'яўляецца спалучэнне ў выніку стала?
Максімальны бал: 2 балы


Заданне 10. Укажыце сінтаксічную функцыю падкрэсленых слоў. Аргументуйце сваю думку. 

Максімальны бал: 2 балы (0,5 бала за кожны правільны варыянт)

	№
	Слова з тэксту
	Член сказа
	Абгрунтаванне 

	
	
	
	


1. Глядзець гэты фільм сумна. 2. Надвор'е сонечнае, яснае. 3. Добразычлівы народ дзеці. 4. Добра стаміцца ад цяжкіх дарог, cxiліцца ў знямозе пад елку на мох. (В.Вярба)
Заданне 11. Запоўніце табліцу.

Максімальны бал: 5 балаў (0,5 бала за кожны правільна запоўнены радок)

	№
	Назва твора
	Жанр 
	Аўтар (прозвічша ці псеўданім)

	1
	“Насцечка”
	
	

	2
	“Роднае карэнне”
	
	

	3
	“Ave Maria”
	
	

	4
	“Калі ў краме ёсць нястача...”
	
	

	5
	“Чазенія”
	
	


Абласная алімпіяда школьнікаў па беларускай мове і літаратуры
Лінгвістычны конкурс

11  клас
Заданне 1. Прачытайце верш Алега Лойкі "Радзюжкі". 1) Запішыце ў транскрыпцьі з тэксту гукіi, якія не могуць стаяць на канцы асобна ўзятага слова. Выпішыце ўсе лексічныя адзінкі з такімі гукамі. Падкрэсліце літары, якія гэтыя гукі абазначаюць. 2).Назавіце фанетычны працэс, у выніку якога размоўнае слова  дзяружкі паэт называе радзюжкі.
Балы: 1) 0,5 бала за кожны названы гук i ўсе прыведзеныя прыклады з тэксту; 2) 0,5 бала за правільна названы (апісальна ці адным словам) фанетычны працэс.

	Гукі 
	Словы з падкрэсленымі літарамі

	[...]
	


Завуць радзюжкамі дзяружкі 

У нас здавён,
I, мне здаецца, не парушан 

Тут мовы нашае завон.
Не станеш дзерці ix, нявечыць, 

Выцёпківаць за рог-крысо, — 

Глядзі i радуйся, брат, вечна

Іх красой!
Яна — не жабракам на латы, 

На лахманы.
Як радугі, цвітуць па хатах, 

Сямікалёрныя, яны!

Заданне 2. Шляхам перастаноўкі літар утварыце новыя словы Запішыце парамі. Узор: сакрэт — трэска.
Максімальны бал: 3 балы
адломлены - ...
агарод - ...
непрывабны - ...
відазменны - ...
гармата - ...
культтавары - ...

Заданне 3. Вызначце, з маўлення прадстаўнікоў якіх прафесій паходзяць наступныя фразеалагізмы. Укажыце значэнне гэтых фразеалагізмаў. Адказ аформіце ў выглядзе табліцы.
Максімальны бал: 5 балаў (0,5 бала за правільна ўказаную прафесію + 0,5 бала за правільнае тлумачэнне фразеалагізма)
Закручваць гайкі, заганяць у тупік, здымаць стружку, ляжаць пад сукном, спісваць (спісаць) у тыраж.

	Паходжанне фразеалагізма
	Фразеалагізм 
	Значэнне фразеалагізма

	
	
	


Заданне 4. Запішыце па два дзеясловы з прыстаўкай па-, якія маюць значэнне:

Максімальны бал: 2,5 бала
1.
Закончанасці дзеяння: ... . 2. Пачатку дзеяння: ... . 3. Нязначнай ці
няпоўнай меры дзеяння, што адбываецца на працягу кароткага часу: ... . 4. Няпэўнай працягласці, паўторнасці дзеяння: ... . 5. Дзеянняў, якія адносяцца да многіх асоб, прадметаў: ... .
Заданне 5. 3 твораў Якуба Коласа выпісаны сказы. Вызначце трыванне падкрэсленых дзеясловаў. Патлумачце, якія сродкі дапамаглі Вам правільна вызначыць трыванне ў кожным выпадку. Адказ афарміце ў выглядзе прапанаванай табліцы.
Максімальны бал: 2,5 бала (0,5 бала за кожны дзеяслоў)

	№
	Слова 
	Трыванне 
	Сродкі  вызначэння трывання

	
	
	
	


1. Міхал ішоў, з ім ішлі і думкі, а з імi вобразы ўставалі і ў сэрцы водгук выклікалі. 2.
Сваё галоўнае прызначэнне як настаўніка Лабановіч вызначаў так: абудзіць у вучнях i выклікаць да дзеяння крытычны розум. 3. Яно выклікала непакой у дзедавым сэрцы i клалася цяжкім каменем на яго старыя плечы. 4. Толькі дзесь сава-начніца, бы якая чараўніца, выклікала людзям ліха. 5. Пачуццё жалю i крыўды за сялянства выклікала ў маладога настаўніка абурэнне.
Заданне 6. Выпішыце са сказаў словы, якія можна кваліфікаваць як семантычныя гістарызмы. Патлумачце ix устарэлае значэнне.
Балы: 0,5 бала за кожны семантычны гістарызм і яго значэнне
Госці прыехалі своечасова. Загналі ў двор коней, затым зайшлі ў хату i расселіся на лавах. Першым распачаў гутарку дзед Даніла, якога найбольш хваляваў стан адукацыі на вёсцы.
Заданне 7. Патлумачце, у якіх адносінах знаходзяцца паміж сабой падкрэсленыя словы, выяўленыя ў розных рэдакцыях апавяданняў Кузьмы Чорнага. Чым яны адрозніваюцца?

Максімальны бал: 1,5 балы
	1) Абодва яны як бы старшыя тут.

Старшымі то ix ніхто не ставіў,

але вышла так, само зрабілася.

2) Агонь пацягаецца ў перадсьмя-ротнай млосьці, патухне i блісьне, патухне i блісьне.

3) Узьнімаюцца ўгору калені i боты паволі адпаўзаюць назад.
	1) Абодва яны з Мікітам як бы старшыя тут, паміж гэтымі цеслярамі. Гэтак неяк само сталася.
2) Агонь   пацягваецца ў перадсмяротнай млосці: патухне — блісне. Блісне — патухне.
3) Узнімаюцца ўгору калені i боты,
паволі адпоўзаюць назад.


Заданне 8. Выпішыце: 1) словы, якія называюць эмоцыі; 2) словы, якія выражаюць эмоцыі. Укажыце, да якой часціны мовы яны належаць, 3) з падкрэсленымі словамі прыдумайце i запішыце сказы.
Максімальны бал: 2 балы
Брава, вау, каханне, кпіць, Mixacёк, патоля, прыкрасць, ох.
Заданне 9. Вызначце i запішыце: 1) стыль тэксту; 2) тып маўлення; 3) жанр.

Максімальны бал: 1,5 бала
Упершыню пісьмовыя звесткі пра славян, мова якіх разам са свaiмi носбьітамі ўтварала арганічнае адзінства, сустракаюцца ў старажытнарымскіх вучоных i пісьменнікаў — Герадота, Плінія, Тацыта, Пталамея i iншых яшчэ да нашай эры (звыш 2000 гадоў таму). Да IX ст. н.э. гэтае адзінства распалася на тры падгрупы паводле як геаграфічных, так i ўласна моўных прыкметаў: усходнюю, заходнюю i паўднёвую. Але яшчэ ў XI ст. моўныя адрозненні паміж yciмi славянскімі плямёнамі з сінхранічнага пункту гледжання не выходзілі за межы міждыялектных адрозненняў, што існуюць унутры любой сучаснай славянскай мовы.
Браніслаў Плотнікаў
Заданне 10. Настаўніца прапанавала вучням малодшых класаў напісаць сачыненне пра кошку. Вось што атрымалася ў аднаго з вучняў: «У мяне ёсць кошка. Кошку клічуць Кіці. Кошка сіямскай пароды. У Кіці поўсць бежавага колеру. Кіці вельмі прыгожая. Я люблю маю Кіці». Укладзіце гэты тэкст у адзін просты сказ з шасці слоў. Запішыце ўсе магчымыя варыянты сказа.
Балы: 1 бал за кожны варыянт сказа.
Заданне 11. Запоўніце табліцу.
Максімальны бал = 5 балаў (0,5 бала за кожную правільна запоўненую клетку)
	№
	Назва твора
	Жанр 
	Аўтар (прозвічша ці псеўданім)

	1
	“С.Палуяну”
	
	

	2
	“Малады дубок”
	
	

	3
	“Дзякуй табе, браце, Бурачок Мацею”
	
	

	4
	“Чорная быль”
	
	

	5
	“Птушкі і гнёзды”

